
SCHREIBEN VON RITTER H. PUENTENER AN [ALT] AMMANN[UND DERZEITI¬

GEN STADT- UND AMTSRAT BEAT I . ] ZURLAUBEN, ZUG

"Jch kan nit fürkomen dem Herren zuo bemuehen diewyl die dry Letsten Knecht 3

so Jr mine gnedige Herren und Oberen [Ammann und Rat von Stadt und Amt Zug]

zuogschickt , Nämlich Hartman H u g , Uli Maler  und Heini M ü l l e r 3

von der grossen Türe wegen 3 so Jezunder alhie Regiert 3 uf Jngenden Meyen wi¬

der heym züchen werden und daruff schon von mir Urlaub gnomen 3 derowegen von

Ewerem Ortt dry Platz Ledig worden.

Und diewyl unser Fürst [Karl  Emanue II. 3 Herzog von Savoyen ] uff

den 7. dis Aprellen bi uns zuo Nizza ankommen 3 und Jezunder vil mer zuo die¬

nen weder aber allein der Jnfanta vorhin zuodienen was . Derwegen der Knechten



gar übel mccnglen . Jnsonderheit diewyl Man uns uff Jez Meyen von Nüwem Muste¬

ren württ . Dan Mir zwar Jez Jn 14 tag bi zwenzigen von schwyz , Luzern Fryburg

und Wallis obgemelter ursach wegen wegzogen . Also das mir an einem schaden

unndt zum theyl verdächtlich wer , dass ich uff der Musterung so wenig Knecht

zuo erzeigen hette . Pitt derhalben den Herren gantz höchlichen , diewyl er sich

alweg so guotherzig gegen mir erzeigt mir zuo guotem , obgemelte Ursachen be¬

trachten , und solches der Oberkeit bey euch zuo verstan geben , dass man mir

angenz bi Zeigern diss , so allein drum usergschickt , dry ander Knecht welle

zuoschicken . Und sover Niemandt Lustig were umb den dienst anzuohalten , als

ich villicht besorg , dass man es disem Botten anzeige , so häb ich Jme befol-

chen Jn der Jl Jns Turgöw zuofharen , als do man von unser türi minder weyst,

dan by euch Knecht anzuonemend . Nüüt destominder wo wider Plätz von gemelten

ledig wurden , und es ein wenig wol feyler wurde , will ich die Ordenlich Zaal

alweg von ewerem Ortt wie Billich , zuo erfüllen wider erforderen.

Jch erkenn zwar wol dass Jch den Herren Nit sovil solte bemuehen , das gross

vertruwen aber und zuoversicht , hat mich bishar dahin verursachet , Pit Noch¬

malen . . . welle disem Botten umb ein fürderlichen bescheydt und antworth helf-

fen , damit er uf Meyen alhie mit Knechten wider erschynen möge . Nüws ist al-

hie Neüt das zuoschriben würdig sye . Ewer . . . w[eisheit ] welle Mich Jn Jrem

alten guttherzigen willen lassen für befolchen sin . "

